
Jana Carigiet – L’anonimitad a Cuira,
quai hai jau chattà bun
Quai di Jana Carigiet da Schluein ch’ha fatg
quatter onns gimnasi a Mustér per far, suenter
in onn en Bolivia, la matura a la Scola chan-
tunala a Cuira.

En Bolivia ha Jana Carigiet er scuvert il 
sport, il fitness. Dapi lura è ella intganta-
da dal fitness e vuless er dar vinavant quai 
a dunnas giuvnas. E far curaschi dad er 
auzar paisas. Creschida si è Jana Carigiet 
cun ses dus fragliuns e cun la mamma. Il 
bab ha fatg suicidi, cura che Jana aveva 
strusch quatter onns. Enstagl è la collia-
ziun tar la mamma fitg stretga. Mintga 
dumengia sesan ils Carigiets in curt mu-
ment ensemen per dar ina baterlada. 

